ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ «ԿՈՐՊՈՐԱՍԻՈՆ ԱՄԵՐԻԿԱ Ս․ Ա․»-Ի ՄԻՋԵՎ ՍՏՈՐԱԳՐՎԱԾ ԿՈՆՑԵՍԻՈՆ ՊԱՅՄԱՆԱԳՐԻ ՀԻՆԳԵՐՈՐԴ ԼՐԱՑՄԱՆԸ ՀԱՎԱՆՈՒԹՅՈՒՆ ՏԱԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՓՈԽՎԱՐՉԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ հանրային ծառայությունները կարգավորող հանձնաժողով
	29.12.2025թ.

	
	ՄՄ/34.4-Ղ4-2/7143-2025

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության և «Արմենիա» միջազգային օդանավակայաններ» փակ բաժնետիրական ընկերության միջև կոնցեսիոն պայմանագրի հինգերորդ լրացմանը հավանություն տալու և Հայաստանի Հանրապետության տարածքային կառավարման և ենթակառուցվածքների նախարարին լիազորություն վերապահելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չունի:
	Ընդունվել է ի գիտություն։

	2. Էկոնոմիկայի նախարարություն
	30.12.2025թ.

	
	01/30367-2025

	Ի կատարումն փոխվարչապետ Մհեր Գրիգորյանի 2025 թվականի դեկտեմբերի 26-ի թիվ /61.7/42300-2025 հանձնարարականի՝ «Հայաստանի Հանրապետության կառավարության և «Արմենիա» միջազգային օդանավակայաններ» փակ բաժնետիրական ընկերության (այսուհետ՝ Կողմեր) միջև կոնցեսիոն պայմանագրի հինգերորդ լրացմանը հավանություն տալու և Հայաստանի Հանրապետության տարածքային կառավարման և ենթակառուցվածքների նախարարին լիազորություն վերապահելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծով նախատեսված փոփոխությունները միտված են կոնցեսիոն պայմանագրի պայմանների հստակեցմանը և ներդրումային միջավայրի կայունության բարձրացմանը, ինչպես նաև Կողմերի իրավունքների և պարտականությունների հավասարակշռման ապահովմանը՝ հաշվի առնելով երկարաժամկետ կոնցեսիայի բնույթը և իրականացվելիք զգալի ներդրումները: 
Ընդհանուր առմամբ, Նախագիծը կարող է դիտվել որպես կոնցեսիոն հարաբերությունների շարունակական և արդյունավետ իրականացմանն ուղղված փաստաթուղթ: Ելնելով վերոգրյալից՝ ՀՀ էկոնոմիկայի նախարարությունը առարկություններ և առաջարկություններ չի ներկայացնում:
	













Ընդունվել է ի գիտություն։

	3. ՀՀ մրցակցության և սպառողների շահերի պաշտպանության հանձնաժողով
	30.12.2025թ.

	
	/1497-2025

	«Հայաստանի Հանրապետության կառավարության և «Արմենիա» միջազգային օդանավակայաններ» փակ բաժնետիրական ընկերության միջև կոնցեսիոն պայմանագրի հինգերորդ լրացմանը հավանություն տալու և Հայաստանի Հանրապետության տարածքային կառավարման և ենթակառուցվածքների նախարարին լիազորություն վերապահելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ առկա չեն:
	Ընդունվել է ի գիտություն։

	4. Երևանի քաղաքապետարան
	30.12.2025թ.

	
	01/9-1/9383-2025

	Ի պատասխան Հայաստանի Հանրապետության փոխվարչապետ Մհեր Գրիգորյանի գրասենյակի ղեկավարի՝ 2025 թվականի դեկտեմբերի 26-ի թիվ /61.7/42300-2025 գրության՝ հայտնում ենք, որ «Հայաստանի Հանրապետության կառավարության և «Արմենիա» միջազգային օդանավակայաններ» փակ բաժնետիրական ընկերության միջև կոնցեսիոն պայմանագրի հինգերորդ լրացմանը հավանություն տալու և Հայաստանի Հանրապետության տարածքային կառավարման և ենթակառուցվածքների նախարարին լիազորություն վերապահելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։


	5. ՀՀ արդարադատության նախարարություն
	30.12.2025թ.

	
	/30/60686-2025

	Ի կատարումն Փոխվարչապետ Մհեր Գրիգորյանի 26․12․2025 թվականի թիվ /61.7/42300-2025 հանձնարարականի՝ հայտնում ենք, որ Հայաստանի Հանրապետության կառավարության և «Արմենիա» միջազգային օդանավակայաններ» ՓԲԸ-ի միջև կնքված կոնցեսիոն պայմանագրի հինգերորդ լրացման նախագծի վերաբերյալ դիտարկումներ չունենք։
	Ընդունվել է ի գիտություն։


	6. ՀՀ ֆինանսների նախարարություն
	07.01.2026թ.

	
	01/29/30059-2025

	Ի կատարումն ՀՀ փոխվարչապետ պարոն Մհեր Գրիգորյանի 2025 թվականի դեկտեմբերի 26-ի № /61.7/42300-2025՝ «Հայաստանի Հանրապետության կառավարության և ««Արմենիա» միջազգային օդանավակայաններ» ՓԲԸ-ի միջև կնքված կոնցեսիոն պայմանագրի հինգերորդ լրացման նախագծի» վերաբերյալ հանձնարարականի՝ հայտնում ենք հետևյալը.
«ՀՀ կառավարության և ««Արմենիա» միջազգային օդանավակայաններ» ՓԲԸ-ի միջև կոնցեսիոն պայմանագրի հինգերորդ լրացմանը հավանություն տալու և ՀՀ տարածքային կառավարման և ենթակառուցվածքների նախարարին լիազորություն վերապահելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է Երևանի «Զվարթնոց» և Գյումրու «Շիրակ» օդանավակայաններում լրացուցիչ ներդրումներ իրականացնելու միջոցով ընդլայնել ուղևորային և բեռնային համալիրների գոյություն ունեցող թողունակությունները (ուղևորային և բեռնային համալիրների հնարավորությունները)՝ միջազգային բարձր որակի օդանավակայանային ծառայություններ մատուցելու նպատակով։ Վերոնշյալ նախագծի հավելվածով ներկայացված է ՀՀ կառավարության և ««Արմենիա» միջազգային օդանավակայաններ» ՓԲԸ-ի միջև կոնցեսիոն պայմանագրի հինգերորդ լրացման նախագիծը (այսուհետ՝ Նախագիծ):
1. Նախագծի 4.10 կետով սահմանվում է «Ուղևորահոսքի նվազման դեպք» հասկացությունը (հավելված Է-ում նկարագրված ձևով երկու իրար հաջորդող տարիներում տարեկան 4.000.000 Ուղևորահոսքի ծավալից նվազում, եթե այդ նվազումը Կառավարչի մեղքով չէ: Ուղևորահոսքի ծավալը հաշվարկվում է որպես «Զվարթնոց» և «Շիրակ» միջազգային օդանավակայանների ուղևորահոսքի հանրագումարը), իսկ Նախագծի 10.1-ին կետով Կոնցեսիոն պայմանգրում լրացվող 9bis.2 կետով սահմանվում է, որ «Ուղևորահոսքի նվազման դեպքում ՀՀ կառավարությունը հավելված Է-ում սահմանված հասկացությունների և չափորոշիչների համաձայն պետք է Կառավարչին փոխհատուցի Սակագների ճշգրտման եղանակով, որը գործելու է Կիրառվող ժամանակահատվածում»: Սակայն հակառակ դեպքի պարագայում կարգավորում չի նախատեսվում: Ուստի առաջարկում ենք քննարկել նաև հաջորդող տարիներում տարեկան 4.000.000 ուղևորահոսքի ծավալի ավելացման դեպքում սակագների ճշգրտման (նվազեցման) կարգավորում:
2. Նախագծի 7.1 կետով Կոնցեսիոն պայմանագրի փոփոխվող 7.1 կետի (iv) ենթակետում առաջարկում ենք վերջին նախադասությունում «free economic zone» («ազատ տնտեսական գոտու») բառերը փոխարինել «free zone» («ազատ գոտու») բառերով՝ հաշվի առնելով, որ ենթակետի վերնագիրն է «organize and exploit a free zone» («Կազմակերպել և շահագործել ազատ գոտի»):
3. Նախագծի 9.2 կետով Կոնցեսիոն պայմանագրի փոփոխվող 9.3 կետում լրացվում է 2-րդ պարբերություն՝ հետևյալ բովանդակությամբ. «Noncompliance of the obligations arising from the Agreement, due to Force Majeure Events, will not entitle any of the Parties to make any claim with respect thereto»: Միաժամանակ, գործող Կոնցեսիոն պայմանագրի 9.4 կետի համաձայն՝ «Non compliance due to Force Majeure Events will not entitle any of the Parties to make any claim with respect thereto»: Հաշվի առնելով, որ Նախագծով չի հանվում Կոնցեսիոն պայմանագրի 9.4 կետը, անհրաժեշտ է պարզաբանել Նախագծի 9.3 կետում նոր լրացվող նախադասության և գործող Կոնցեսիոն պայմանագրի 9.4 կետի տարբերությունը:
4. Նախագծի 10.1 կետով Կոնցեսիոն պայմանագրում լրացվող 9bis.1 և 9bis.2 կետերում նշվում է. «Unjustified and/or unreasonable refusal of the GOA…», մինչդեռ հուշագրի 12-րդ կետի համաձայն՝ «…if GOA unreasonably rejects to compensate…»: Ուստի առաջարկում ենք վերոնշյալ կետերից հանել «unjistified» բառը:
5. Նախագծի 11.1 կետով Կոնցեսիոն պայմանագրի փոփոխվող 10.2 կետով նշվում է, որ նոր Մաստեր-պլանով ներկայացվող 425 մլն ԱՄՆ դոլարի կապիտալ ներդրումների ծրագիրը ներառելու է նաև նախորդ Մաստեր-պլանի ավարտից (01.01.2023թ.-ից) մինչև նոր Մաստեր-պլանի հաստատումն ընկած ժամանակահատվածում կատարված բոլոր կապիտալ ներդրումները: Այս մասով անհրաժեշտ ենք համարում նշել, որ Նախագծի նախորդ տարբերակների քննարկումների ժամանակ պայմանավորվածություն է ձեռք բերվել մինչև նոր Մաստեր-պլանի հաստատումը կատարված կապիտալ ներդրումները չներառել նոր Մաստեր-պլանով ներկայացվող կապիտալ ներդրումների ծրագրում: Ուստի անհրաժեշտ է վերոնշյալ կետում կատարել համապատասխան փոփոխություն՝ հանելով նշված կարգավորումը՝ հաշվի առնելով, որ մինչ այդ կատարված կապիտալ ներդրումները չեն բանակցվել ու չեն հաստատվել որևէ Մաստեր-պլանի շրջանակներում:
6. Նախագծի 11.1 կետով Կոնցեսիոն պայմանագրի փոփոխվող 10.2 կետում նշվում է, որ Մաստեր-պլանը ներառում է նախատեսված կապիտալ ներդրումների ծրագրի հետ կապված մինչև 2033թ. ավարտը իրականացվելիք աշխատանքների նկարագրությունը: Անհրաժեշտ ենք համարում նշել, որ Նախագծի նախորդ տարբերակների քննարկման ժամանակ Ֆինանսների նախարարության կողմից կարևորվում էր, որ աշխատանքների նկարագրության մեջ առանձին ներկայացվեն նաև ավիացիոն և ոչ ավիացիոն գործունեությանը վերաբերող աշխատանքները: Բացի այդ, համաձայն Կոնցեսիոն պայմանագրի փոփոխվող 10.4 կետի՝ Մաստեր-պլանի առնչությամբ Կառավարությունը կարող է ունենալ շատ սահմանափակ դիտողություն՝ «օբյեկտիվ տեխնիկական կամ շահագործման պատճառներ և հանրային առողջապահության և անվտանգության կանոնակարգման արդյունք»: Փաստացի, ներդրումների կառուցվածքում ավիացիոն և ոչ ավիացիոն ներդրումների բաշխումը Կառավարության վերահսկողությունից դուրս է։ Ուստի առաջարկում ենք համապատասխան կարգավորումներ մտցնել, որոնք պարտադիր կդարձնեն Կառավարչի կողմից Մաստեր-պլանում բացված տեսքով նաև ավիացիոն և ոչ ավիացիոն գործունեությանը վերաբերող աշխատանքների ներկայացումը, ինչպես նաև հնարավորություն կընձեռեն Կառավարությանը նշված գործունեությունների միջև կապիտալ ներդրումների բաշխվածության անհամաչափության դեպքում մերժել Մաստեր-պլանը:
Միաժամանակ, Կոնցեսիոն պայմանագրի 10.6 կետով նշվում է, որ Կառավարիչն իրավունք կունենա Մաստեր-պլանով նախատեսված աշխատանքները դասել ըստ առաջնահերթությունների, հետաձգել կամ տեղափոխել դրանց նախապես հաստատված ժամկետները, և իր սեփական հայեցողությամբ կազմել համապատասխան ծրագրեր դրանց իրագործման համար: Անհրաժեշտ է ամրագրել, որ ավիացիոն ներդրումների նկատմամբ ոչ ավիացիոն ներդրումներին առաջնահերթություն տալը առանց Կառավարության նախնական համաձայնության թույլատրելի չէ:
7. Նախագծի 11.1 կետով Կոնցեսիոն պայմանագրի փոփոխվող 10.7 կետի «f» ենթակետում նշվում է, որ եթե Կառավարությունը ողջամիտ և հիմնավորված կերպով չի ընդունում Կառավարչի արդարացումները կամ մերժում է Թերացումների վերացման պլանի չկատարման վերաբերյալ առարկությունները, ապա Կառավարիչը ենթարկվում է  նախորդող տարվա EBITDA-ի մինչև 2%-ի չափով տույժի, և նրան տրվում է ևս 180 օր ժամանակ՝ թերությունների վերացման համար: Հաշվի առնելով, որ նշված ձևակերպմամբ փաստացի ստացվում է, որ տույժի չափ կարող է չսահմանվել նշված 2%-ի չափով, ուստի արդյոք ավելի նպատակահարմար չէ սահմանել, որ այդ դեպքում Կառավարիչը ենթարկվում է  նախորդող տարվա EBITDA-ի 2%-ի չափով տույժի:
8. Նախագծի 12.2 կետով Կոնցեսիոն պայմանագրում փոփոխվող 12.4 կետում նշվում է. «Airport Charges shall be changed only in the manner of adjustment based on the US CPI, the average inflation in the European countries and average CPI rates in the Republic of Armenia»: Անհրաժեշտ ենք համարում նշել, որ համաձայն հուշագրի 8-րդ կետի՝ «The current tariffs will be changed only in the form of adjustment, based on the average indicators of the US consumer price indices, the average inflation in European countries and the average of the consumer price indices of the Republic of Armenia»: Ուստի առաջարկում ենք համապատասխանեցնել Նախագծի նշված կարգավորումը:
9. Նախագծի 14.1 կետով Կոնցեսիոն պայմանագրի փոփոխվող 18.4 և 18.5 կետերով նշվում է, որ Կառավարչի մեղքի հետևանքով կամ Կառավարչի սնանկության պատճառով Կոնցեսիոն պայմանագրի դադարեցման դեպքում Կողմերը բարյացկամորեն փոխադարձաբար կհամաձայնեցնեն պատշաճ փոխհատուցման մեխանիզմները: Այս պարագայում անհասկանալի է դառնում, թե ում փոխհատուցում տրամադրելու մասին է խոսքը: Անհրաժեշտ է հստակեցնել, որ խոսքը գնում է Կառավարությանը փոխհատուցում տրամադրելու մասին:
10. Նախագծի 14.1 կետով Կոնցեսիոն պայմանագրի փոփոխվող 18.6 և 18.7 կետերում ներկայացվում է համապատասխան իրավիճակներում Կառավարության կողմից Կոնցեսիոն պայմանագրի դադարեցման դեպքում դադարեցման վճարի հաշվարկման բանաձևը, որի 2-րդ բաղադրիչում 425 մլն ԱՄՆ դոլարը ամորտիզացվում է «Ժամկետի ավարտի հաշվառմամբ»: Մեր կողմից նախկինում առաջարկվել է ամորտիզացնել՝ հաշվի առնելով ակտիվների օգտակար ծառայության ժամկետը: Ներկայացված տարբերակը ընդունելի չէր, ուստի առաջարկում ենք քննարկել հնարավոր այլ տարբերակներ: Մասնավորապես.
· ամրագրել, որ Կոնցեսիոն պայմանագրի երկարացումները այլևս չեն տարածվելու այս հաշվարկի վրա, և ինչ ժամկետ որ առկա է ստորագրման պահին, այդքանով էլ պետք է հաշվարկվի,
· ամրագրել, օրինակ՝ 25 տարի նշված գումարը ամորտիզացնելու համար` հիմնավորելով, որ երկրորդ փուլի ներդրումները կկատարվեն մինչև 2034 թվականը։
11. Նախագծի հայերեն տարբերակի 18.2 կետով Կոնցեսիոն պայմանագրի փոփոխվող Հավելված Ա-ում նշվում է, որ «Կառավարության կողմից Պայմանագրով սահմանված որևէ վնասի ֆինանսական (դրամային) հատուցման որևէ եղանակ չի կարող կիրառվել, բացառությամբ Պայմանագրի XVIII բաժնում սահմանված  կամ այդ բաժնով հաշվարկվող դեպքերի։», իսկ անգլերեն տարբերակում՝ «The GOA shall not apply any financial (monetary) method for the compensation of any damage prescribed in the Agreement, except for the cases prescribed in section XVIII of the Agreement or calculated in accordance with them.»: Նկատենք, որ այս կետի իմաստը պետք է լինի ձևակերպված այնպես, որ Կառավարության կողմից որևէ հատուցում չի տրամադրվելու՝ բացառությամբ 18-րդ բաժնով սահմանված դեպքերի: Ուստի, որպես տարբերակ, առաջարկում ենք ձևակերպել հետևյալ կերպ. «Կառավարությունը Պայմանագրով սահմանված որևէ վնասի ֆինանսական (դրամային) հատուցման որևէ եղանակ չի տրամադրելու, բացառությամբ Պայմանագրի XVIII բաժնում սահմանված  կամ այդ բաժնով հաշվարկվող դեպքերի։»: Միաժամանակ, համապատասխան փոփոխություններ պետք է կատարել Նախագծի անգլերեն տարբերակում:
12. Նախագծի 18.2 կետով Կոնցեսիոն պայմանագրի փոփոխվող Հավելված Ա-ի IV բաժնում նշվում է, որ հայցի մերժման դեպքում Կողմերը պարտավոր են «Deloitte», «PriceWaterhouseCoopers» և «Ernst & Young» ընկերություններից մեկմումեկին նշանակեն` գնահատելու հայցը և, առկայության դեպքում, հատուցման գումարը: Վերոգրյալի հետ կապված հայտնում ենք, որ աուդիտորական գործունեության ոլորտում ընդունված է առանձնացնել, այսպես կոչված, մեծ քառյակի կազմակերպությունները, որոնք ներառում են «Deloitte», «PriceWaterhouseCoopers», «Ernst & Young» և «KPMG» կազակերպությունները։ Հարկ է նշել, որ այս դասակարգումը հիմնված է նշված կազմակերպությունների համաշխարհային հասույթի վրա, որը յուրաքանչյուր տարի կարող է փոփոխվել։ Ընդ որում, «Deloitte» ընկերությունը 2022 թվականից դադարեցրել է իր գործունեությունը ՀՀ-ում։ Միաժամանակ, կարծում ենք, որ կոնկրետ ընկերությունների հիշատակումը կարող է խնդրահարույց լինել՝ հաշվի առնելով Կոնցեսիոն պայմանագրի գործողության առաջարկվող ժամկետը, իսկ ընտրված ընկերության կողմից կարծիքը սահմանված ժամկետից ուշ ներկայացնելու հետ կապված հարաբերությունները Կոնցեսիոն պայմանագրով կարգավորված չեն։
13. Նախագծի 20 կետով լրացվում է նոր հավելված, որով ներկայացվում են ակտիվները և դրանց համապատասխան պիտանելիության ժամկետները: Որոշ ակտիվների մասով պիտանելիության ժամկետը սահմանված է մինչև կոնցեսիայի ավարտը: Սակայն անհրաժեշտ ենք համարում նշել, որ այդ տարբերակը անընդունելի է՝ հաշվի առնելով Նախագծով ներդրվող երկարաձգման մեխանիզմները, որոնցով Կոնցեսիոն պայմանագրի ժամկետը կարող է չափազանց երկար դառնալ: Մասնավորապես, ծրագրային ապահովման համար սահմանված պիտանելիության ժամկետը ոչ ողջամիտ է՝ հաշվի առնելով տեխնոլոգիայի արագ փոփոխությունները[footnoteRef:1]: Միաժամանակ, հիմք ընդունելով միջազգային փորձը՝ առաջարկում ենք առաջնորդվել ICAO-ի սկզբունքներով[footnoteRef:2]: [1:  https://www.eba.europa.eu/eba-response/13965?utm]  [2:  https://www.icao.int/sites/default/files/sp-files/sustainability/Documents/Doc9562_en.pdf] 

14. Տեխնիկական առումով նշենք, որ Նախագծի անգլերեն տարբերակում 12.1-ին կետում նշվում է, որ Մաստեր-պլանը ներկայացվում է Կառավարություն մինչև 2025 թվականի հունվարի 31-ը, անհրաժեշտ է փոփոխել՝ նշելով 2026 թվական:
15. Հայտնում ենք նաև, որ Պայմանագրի հինգերորդ լրացման հայերեն և անգլերեն տարբերակների համարակալումը չի համապատասխանում։
16. Նախագծում օգտագործվում են մի շարք հասկացություններ, որոնք բացահայտված չեն կամ խնդրահարույց են իրավական որոշակիության սկզբունքի ապահովման տեսանկյունից, հետևաբար առաջարկում ենք խուսափել նման անորոշ ձևակերպումներ օգտագործելուց կամ այդպիսիք համապատասխանեցնել գործող օրենսդրությամբ սահմանված կարգավորումներին․ օրինակ, Կառավարությունն ընդունելու է համապատասխան բոլոր մաքսային օրենքները (հարկ է նկատել, որ կառավարությունն օրենքներ ընդունելու լիազորությամբ ՀՀ օրենսդրությամբ օժտված չէ), ՀՀ կառավարության կողմից անհիմն և/կամ անողջամիտ մերժելը համարվում է Պայմանագրի խախտում (նկատենք, որ անհիմն և/կամ անողջամիտ մերժելը անորոշ ձևակերպում է և չի կարող դիտարկվել որպես օբյեկտիվ հիմք Պայմանագրի խախտում համարվելու համար), Կառավարությունը կերաշխավորի և անվնաս կպահի Կառավարչին նշված պայմանագրերից ծագած ցանկացած կորուստներից, որոնցից վերջինը կարող է տուժել` պայմանով, որ Կառավարչի դեմ երրորդ անձանց հայցերը քննվեն դատարանի, կառավարության գերատեսչության, պետական մարմնի կամ արբիտրաժային դատարանի կողմից կամ Հայաստանի Հանրապետությունում, կամ որևէ այլ երկրում` անկախ արդեն իսկ ներկայացված և վարույթի մեջ գտնվող հայցերից և բողոքներից, և առանց խաթարելու XXI բաժնով Կառավարությանը վերապահված իրավունքները, կամ Կառավարության պատասխանատվությունը կսահմանվի XXI բաժնով նախատեսված արբիտրաժային վարույթի միջոցով (գտնում ենք, որ չափազանց լայն և ընդհանրական ձևակերպում է ցանկացած կորուստ եզրույթը)։
	
















Չի ընդունվել
Առաջարկը չի բխում ՀՀ կառավարության և «Կորպորասիոն Ամերիկա Ս․ Ա․»-ի միջև «Զվարթնոց» միջազգային օդանավակայանի ներդրումային ծրագրի՝ Կոնցեսիոների կողմից իրականացվելիք ներդրումների և պայմանագրային պարտավորությունների գնահատման նպատակով ստեղծված Հանձնաժողովի 2024 թվականի հոկտեմբերի 15-ի արձանագրության (այսուհետ՝ Արձանագրություն) դրույթներից



Ընդունվել է




Ընդունվել է








Ընդունվել է մասնակի
Նշված կետերում օգտագործվել է «Unjustified» բառը

Չի ընդունվել
Հաշվի առնելով տեղի ունեցած քննարկումների արդյունքը, առաջարկվել է նշված ժամկետում իրականացված ներդրումները քննարկել հինգերորդ լրացումը ստորագրելուց հետո ներկայացվող Մաստեր-պլանի շրջանակներում






Չի ընդունվել
Առաջարկում ենք նշված հարցերին անդրադառնալ Մաստեր-պլանի քննարկման շրջանակներում
























Ընդունվել է մասնակի
Տույժի հաշվարկումը կիրականացվի 0,5%-ից մինչև 2,0% չափով։







Ընդունվել է








Ընդունվել է մասնակի
Կառավարչի սնանկության պարագայում հստակեցվել է Կառավարությանը պատշաճ փոխհատուցելու համար Կառավարչի հետ քննարկվելիք մեխանիզմների մասին դրույթը։


Ընդունվել է մասնակի
«ժամկետի ավարտի հաշվառմամբ» բառերը փոխարինվել են «2067 թվականի դեկտեմբերի 31-ի հաշվարկով» բառերով











Ընդունվել է 















Ընդունվել է 















Ընդունվել է մասնակի









Ընդունվել է


Ընդունվել է

Ընդունվել է






















